
««ԷՆԵՐԳԱԻՄՊԷՔՍ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 1. ՀՀ ֆինանսների նախարարություն
	12.02.2024թ.

	
	01/11-1/2651-2024

	ՀՀ ֆինանսների նախարարությունն ուսումնասիրել է «Էներգաիմպէքս» փակ բաժնետիրական ընկերությունը լուծարելու մասին» ՀՀ կառավարության որոշման նախագիծը և հայտնում է, որ դիտողություններ չունի:
Միևնույն ժամանակ, առաջարկվում է լուծարվող ընկերութան 2023թ. գործունեության արդյունքում ՀՀ պետական բյուջե վճարման ենթակա շահութաբաժնի պարտավորության հնարավոր առաջացման դեպքում համապատասխան միջոցներ ձեռնարկել՝ մինչև լուծարման գործընթացի սկսելը դրա մարումն ապահովելու ուղղությամբ:
	Ընդունվել է ի գիտություն


«Էներգաիմպէքս» ՓԲԸ-ն 2023թ. աշխատել է վնասով և իր գործունեության արդյունքում ՀՀ պետական բյուջե վճարման ենթակա շահութաբաժնի պարտավորություն չի առաջացել։

	2. ՀՀ արդարադատության նախարարություն
	25.01.2024թ.

	
	/27.0.01/2946-2024

	««Էներգաիմպէքս» փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում առաջարկում ենք «օրենքի» բառից առաջ հանել «Հայաստանի Հանրապետության» բառերը, իսկ ««ա» ենթակետին» բառերը փոխարինել ««ա» կետին» բառերով՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի և 14-րդ հոդվածի 3-րդ մասի կարգավորումները: 
	Միաժամանակ, Նախագծի նախաբանում առաջարկում ենք հղում կատարել «Բաժնետիրական ընկերությունների մասին» օրենքի 67-րդ և 68-րդ հոդվածների համապատասխան մասերին:

	Ընդունվել է 
Նախագիծը լրամշակվել է։

	3. ՀՀ պետական եկամուտների կոմիտե
	26.01.2024թ.

	
	01/3-3/4898-2024

	ՀՀ պետական եկամուտների կոմիտեն քննարկել է ««Էներգաիմպէքս» փակ բաժնետիրական ընկերությունը լուծարելու մասին» ՀՀ կառավարության որոշման նախագիծը, որի վերաբերյալ առաջարկություններ չկան։
	Ընդունվել է ի գիտություն


	4. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	1. Նախագծով նախատեսվում է լուծարել «Էներգաիմպէքս» փակ բաժնետիրական ընկերությունը: Նախագծի հիմնավորման համաձայն՝ նշված ընկերությունը ստեղծվել է Կառավարության 2016 թվականի օգոստոսի 4-ի N 798-Ն որոշմամբ: Սակայն, նախագծի դրույթներից բացակայում է նշված որոշումը ուժը կորցրած ճանաչելու մասին համապատասխան կարգավորումները, ինչը գտնում ենք, որ լրացուցիչ պարզաբանման անհրաժեշտություն ունի:


2. Նախագծի հիմնավորման համաձայն՝ «Ընկերությունից հանվել է ՀՀ-ի և Վրաստանի էլեկտրաէներգետիկական համակարգերի միջև փոխհոսքերի ապահովման գործառույթը և ընկերությունը այլևս չի իրականացնում ՀՀ-ի և Վրաստանի էլեկտրաէներգետիկական համակարգերի միջև փոխհոսքերի ապահովման գործառույթ»։ Առաջարկում ենք լրացուցիչ պարզաբանել, թե այն ե՞րբ և  ի՞նչ ընթացակարգով է իրականացվել և համապատասխան գործառույթը արդյո՞ք իրականացվում է այլ ընկերության կամ ընկերությունների կողմից՝ նկատի ունենալով Վարչապետի կողմից 2023 թվականի դեկտեմբերի 8-ին Տարածքային կառավարման և ենթակառուցվածքների նախարարությունում անցկացված խորհրդակցության N Վ/191-2023 արձանագրության 3.3.30-րդ կետով տրված հանձնարարականը:


















































3. Նախագծին կից ներկայացված ամփոփաթերթից պարզ է դառնում, որ այն համաձայնեցված չէ Հանրային ծառայությունները կարգավորող հանձնաժողովի հետ, ուստի՝ առաջարկում ենք քննարկել վերջինիս հետ համաձայնեցնելու անհրաժեշտության հարցը:
	Չի ընդունվել 
Կառավարության 2016 թվականի օգոստոսի 4-ի N 798-Ն որոշմամբ ստեղծված «Էներգաիմպէքս» ՓԲԸ-ն ստացել է պետական գրանցում, որոշումն ի կատար է ածվել և լուծարման դեպքում անհրաժեշտություն չկա նշված որոշումն ուժը կորցրած ճանաչել։







Ընդունվել է ի գիտություն
Մինչև էլեկտրաէներգետիկական մեծածախ շուկայի ազատականացումը՝ «Էներգաիմպէքս» ՓԲ ընկերությունը ՀՀ-ի և Վրաստանի էլեկտրաէներգետիկական համակարգերի միջև փոխհոսքերի ապահովման գործառույթն իրականացրել է «Էներգաիմպէքս» ՓԲ ընկերության և Վրացական «Էլեկտրաէներգետիկական համակարգի կոմերցիոն օպերատոր» բաժնետիրական ընկերության միջև 2019 թվականաի  փետրվարի 15-ին կնքված N150219 «Վթարայաին իրավիճակներում Հայաստանի և Վրաստանի միջև էլեկտրաէներգիայի մատակարարման պայմանագրի» հիման վրա։ 
 2022 թվականի փետրվարի 1-ից՝ ԷՄՇ ազատականացումից հետ, ՀՀ-ի և Վրաստանի էլեկտրաէներգետիկական համակարգերի միջև վթարային փոխհոսքերի ապահովման գործառույթն իրականացնում է  «Երևանի Ջերմաէլեկտրակենտրոն» փակ բաժնետիրական ընկերությունը՝ համաձայն ստորև ներկայացվող իրավական հիմքերի։ 
ՀՀ հանրային ծառայությունները կարգավորող  հանձնաժողովի 2019 թվականի դեկտեմբերի 25-ի N 516-Ն որոշմամբ հաստատված «ՀՀ էլեկտրաէներգետիկական մեծածախ շուկայի առևտրային կանոնների (այսուհետ՝ ԷՄՇ առևտրային կանոններ) 197 կետի համաձայն՝ «Արտառոց իրավիճակում ՀԱԻՐ կամ ՀԱՎՐԱ ուղղություններով փոխհոսքերն իրականացվում են ՀԾՄ-ի կողմից՝ համապատասխան պայմանագրերի հիման վրա:» Նույն ԷՄՇ առևտրային կանոնների 2-րդ կետի 18) և 32) ենթակետերում, ինչպես նաև 27-րդ կետի 5) ենթակետում բացված են ՀԱԻՐ, ՀԱՎՐԱ և ՀԾՄ հասկացությունները․ 
ՀԱԻՐ՝ Միջհամակարգային միացում, որը ներառում է Հայաստանի և Իրանի էլեկտրաէներգետիկական համակարգերը միացնող բարձրավոլտ հաղորդման գծեր և համապատասխան սարքավորումներ։
ՀԱՎՐԱ՝ Միջհամակարգային միացում, որը ներառում է Հայաստանի և Վրաստանի էլեկտրաէներգետիկական համակարգերը միացնող բարձրավոլտ հաղորդման գծեր և համապատասխան սարքավորումներ։
ՀԾՄ՝ էլեկտրական էներգիայի արտադրության լիցենզիայի հիման վրա հաշվեկշռման ծառայություն մատուցող Արտադրող։ 
 ՀՀ հանրային ծառայությունները կարգավորող  հանձնաժողովի 2022 թ․ հունվարի 26-ի N35-Ա որոշման 1-ին կետի 1) ենթակետով «Երևանի Ջերմաէլեկտրակենտրոն» փակ բաժնետիրական ընկերությանն իրավունք է տրվում և պարտավորեցվում է «Շուկայի կանոնների համաձայն՝ մատուցել էլեկտրական էներգիայի հաշվեկշռման ծառայություն․․․»։ 
Իսկ ՀՀ էլեկտրաէներգետիկական շուկայի ազատականացումից հետո Վրացական ուղղությամբ էլեկտրաէենրգիայի ոչ վթարային փոխհոսքերն իրականացնում են ՀՀ հանրային ծառայությունները կարգավորող հանձնաժողովից  համապատասխան լիցեզնիա ստացած ընկերությունները, որոնց ցանկը ներկայացված է հանձնաժողովի կայքում (www.psrc.am)։

Ընդունվել է
Նախագիծը ներկայացվել է Հանրային ծառայությունները կարգավորող հանձնաժողով համաձայնեցման։ 

	5. Վարչապետի աշխատակազմի իրավաբանական վարչություն
	

	         1. «Բաժնետիրական ընկերությունների մասին» օրենքի 27-րդ հոդվածի 3-րդ մասի համաձայն՝ ընկերության լուծարման և լուծարային հանձնաժողովի ստեղծման մասին որոշումը սույն հոդվածի 2-րդ կետի «ա» ենթակետով նախատեսված դեպքերում կայացնում է ժողովը (…): Ժողովը հաստատում է նաև ամփոփիչ հաշվեկշիռը, ընդունում է որոշումներ` լուծարման կարգի և ժամկետների, ինչպես նաև պարտատերերի պահանջների բավարարումից հետո մնացած գույքի բաշխման կարգի մասին: Վերոգրյալի համատեքստում, պարզաբանման անհրաժեշտություն ունի լուծարման կարգի և ժամկետների մասին դրույթներ չնախատեսելը:
 
     2. Նախագծի 3-րդ կետով ՀՀ ՏԿԵՆ նախարարին հանձնարարվում է՝ լուծարման հանձնաժողովի ստեղծումից հետո մեկամսյա ժամկետում ապահովել «Էներգաիմպէքս» ՓԲԸ-ի համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին, որտեղ պարզաբանման անհրաժեշտություն ունի նշված դրույթը ամրագրելու անհրաժեշտությունը՝ հաշվի առնելով, որ ՀՀ կառավարության   «Պետական մասնակցությամբ առևտրային կազմակերպությունների (...) լուծարման գործընթացը կազմակերպելու մասին» 1999 թվականի դեկտեմբերի 14-ի թիվ 752 որոշման հավելված 1-ի 11-րդ կետով նման պահանջ արդեն իսկ սահմանված է:
	Ընդունվել է ի գիտություն
Հաշվի առնելով այն, որ լուծարման կարգի և ժամկետների մասին դրույթները արդեն իսկ սահմանված են «Պետական մասնակցությամբ առևտրային կազմակերպությունների (...) լուծարման գործընթացը կազմակերպելու մասին» 1999 թվականի դեկտեմբերի 14-ի թիվ 752 որոշման հավելվածով, ուստի Նախագծում այդ դրույթի ամրագրման անհրաժեշտություն չկա։ 






Ընդունվել է 
Նախագիծը լրամշակվել է։

	6. ՀՀ հանրային ծառայությունները կարգավորող հանձնաժողով 
	08.04.2024թ.

	
	ԳԲ/34.1-Մ2-4/1432-2024

	Հայտնում եմ, որ ««ԷՆԵՐԳԱԻՄՊԷՔՍ» փակ բաժնետիրական ընկերությունը լուծարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան։
[bookmark: _Hlk163470882] Միաժամանակ տեղեկացնում եմ, որ «ԷՆԵՐԳԱԻՄՊԷՔՍ» փակ բաժնետիրական ընկերության դիմումների համաձայն՝ Հայաստանի Հանրապետության հանրային ծառայությունները կարգավորող հանձնաժողովի 2023 թվականի դեկտեմբերի 13-ի №428-Ա և №429-Ա որոշումներով դադարեցվել են համապատասխանաբար հանձնաժողովի 2018 թվականի դեկտեմբերի 21-ի №749Ա և 2023 թվականի հունվարի 11-ի №3-Ա որոշումներով «ԷՆԵՐԳԱԻՄՊԷՔՍ» փակ բաժնետիրական ընկերությանը տրամադրված էլեկտրական էներգիայի մեծածախ առևտրի №0634 և էլեկտրական էներգիայի մատակարարման №0718 լիցենզիաների գործողությունները։մասին» ՀՀ կառավարության որոշման նախագիծը, որի վերաբերյալ առաջարկություններ չկան։

